
Д.М. Мурадова 
PRESENT CONTINUOUS TENSE 

МИСОЛИДА КЎПТИЛЛИК 
АУДИТОРИЯДА ИНГЛИЗ ТИЛИДА 

СЎЗЛАШУВНИ РИВОЖЛАНТИРИШ 
Мазкур мақола ҳозирги замон 

Continuous Tense мисолида кўптиллик ўзбек 
мактабларида инглиз тилида сўзлашувни 
ривожлантириш муаммосига ҳамда инглиз 
феълининг ушбу замонни рус ва ўзбек тиллар 
билан қиёслаш методига асосланган ҳолда 
ўргатиш назариясига бағишланган. 

Kalit so‘zlar: кўптиллик, кўпмил-
латлик, она тили, чет тили, аналог, турли хил. 

D.M. Muradova 
DEVELOPMENT OF ENGLISH SPEAKING 
IN MULTILINGUAL AUDITORY ON THE 
MATERIAL OF PRESENT CONTINUOUS 

TENSE 
The present article investigates the 

problem of development of English speaking in 
multilingual Uzbekistan schools on the material 
of English Present Continuous Tense and 
demonstrates method of explanation of this tense 
form of a verb in comparison with the Russian 
and Uzbek languages. 

Keywords: multilingual, multinational, 
mother tongue, foreign language, analogue, 
diversity. 

 
UDK: 376.3  

MAKTABGACHA YOSHDAGI KO‘RISHDA NUQSONI BO‘LGAN BOLALAR  
NUTQINING O‘ZIGA XOSLIGI 

N. Z. Abidova 
Nizomiy nomidagi Toshkent davlat pedagogika universiteti, katta ilmiy xodim-izlanuvchi 

 
Annotatsiya. Mazkur maqola tiflopedagogika fani va amaliyotining dolzarb muammosi - 

ko‘rishda nuqsoni bo‘lgan bolalar nutqining o‘ziga xosligi yoritilgan. Maqolada muammoga oid tadqiqot 
ishlarning qisqa ta’rifi va tegishli xulosalar keltirilgan. Shuningdek, katta maktabgacha yoshdagi bolalar 
nutqini rivojlantirish bo‘yicha tavsiyalar berilgan. 

Kalit so‘zlar: nutq, ko‘rishda nuqsoni bo‘lgan bolalar, sensor tajriba, eksperemental tekshirish. 
 
Kishilarni mukammal, yetuk inson bo‘lib shakllanishida aqliy qobilyat va nutqiy malakalar katta 

o‘rin tutadi. Bola nutqining shakllanishi uni atrof-muhit bilan yaqinroq tanishishga asos bo‘ladi. Tor 
ma’noda nutq – til normalarini egallamoq, ya’ni talaffuz, urg‘u, so‘z ishlatishni, gap tuzish qonunlarini 
yaxshi bilmoq, shuningdek tilning tasviriy vositalaridan turli sharoitlarga mos va maqsadga muvofiq 
foydalana olish, ifodali o‘qish madaniyatini egallash demakdir. Nutq madaniyatini egallash orqali kishi 
yetuklik sari bir qadam tashlagan bo‘ladi. Insoniyat umummadaniyatning katta tarkibiy qismini nutq 
madaniyati tashkil etadi. Madaniyat nutqining fazilatlari deyilganda, uning to‘g‘riligi, aniqligi, 
mantiqiyligi, ifodaviyligi, boyligi, sofligi kabilar tushuniladi. Ulug‘ vatandoshimiz Abu Nasr Forobiy 
(870-950) to‘g‘ri so‘zlash, to‘g‘ri mantiqiy xulosalar chiqarishda mazmundor va go‘zal nutq tuzishda 
leksikologiya, grammatika va mantiqning naqadar ahamiyati zo‘rligi haqida shunday deydi: “Qanday 
qilib ta’lim berish va ta’lim olish, fikrni qanday ifodalash, bayon etish, qanday so‘rash va javob berishga 
kelganimizda, bu haqida bilimlarning eng birinchisi jismlarga va hodisalarga ism beruvchi til haqidagi 
ilmlar”, – deb hisoblayman. Ma’lumki, nutq hodisalari alohida-alohida hodisalar emas, balki o‘zaro 
chambarchas bog‘langan hodisalardir. Shuning uchun, nutqning turlari sathlarini fonetika, lug‘at, 
morfologiya, sintaksisni alohida-alohida o‘rganish, shu sath birligining amaliy qo‘llanishi bo‘yicha 
bilim, ko‘nikma, malakalarni mukammallashtirish bilan birga olib borilishi kerak. 

Ma’lumki, bola nutqni ijtimoiy va biologik omillar asosida egallaydi, ana shu omillar birining 
buzilishi yoki yetishmay qolishi nutq buzilishiga olib keladi. U yoki bu daradajada nutqi buzilgan bola 
tevarak-atrofdagilarning sust, korreksion pedagogik ta’sirisiz bolalar nutqining har taraflama ruhan, 
jismonan rivojlanishini ta’minlash, maktabga tayyorlash mumkin emas. 

S.Y.Rubenshteyn nutqning ahamiyati haqida quyidagi fikrni bildiradi: “Filoginezda bo‘lgani kabi 
ontogonezda ham nutq dastlabki aloqa vositasi, shuningdek, nomlash anglash vositasi bo‘lgan bo‘lsa, 
keyinchalik nutq shunday qurolga aylandiki, uning yordamida inson o‘z fikrlarini bayon etadi”.  

M.B.Mejekovskaya fikricha, nutq inson faoliyatining barcha ruhiy ko‘rinishlariga jalb qilingan: 
uning idroki, xotirasi, tafakkuri, tasavvurini axloqiy qarashlarining barchasi “nutqlashgan”dir. Ularning 
nutqiy rivojdanishini erta korreksiya qilish – umumiy va maxsus pedagogikaning muhim muammosidir.  

Nutq bolalarning har tamonlama kamol topishida muhim o‘rin tutadi. Bola nutqining to‘liq 
shakllanishi asosan 6 yoshga to‘g‘ri keladi. Bu yoshda nutqi normal rivojlanayotgan bola nutqdagi 
barcha tovushlarni, talaffuz etishni, so‘zlarni o‘z o‘rnida qo‘llashni, o‘z fikrini mantiqiy to‘g‘ri bayon 
etishni mukammal egalaydi. Lekin ba’zi bolalarda nutq shakllanishida o‘z tendoshlariga nisbatan orqada 
qolish, nutq buzilishlarining turli ko‘rinishlari uchraydi. Har bir nutq kamchiligi o‘ziga xos tarzda 
namoyon bo‘lib, u bola rivojlanishiga turlicha salbiy ta’sir ko‘rsatadi. Nutq buzilishlariga ega 
bolalarning nutqi ko‘pincha normal rivojlanishdan orqada qolishi, aqliy-hissiy sferalarini takomil-
lashmasligiga olib keladi; bolalarni maktabga tayyorlashda bir qator qiyinchiliklarni kelitirb chiqaradi. 
Bolalarda uchraydigan nutqiy nuqsonlar turli shakllarda namoyon bo‘ladi. Ba’zi bolalarda nutqning 
tovush tomonida kamchilik bo‘lsa, boshqalarda esa nutqni to‘liq rivojlanmasligi yoki nutq tempi va 
ritmida kamchiliklar uchraydi.  

Ravon va yaxshi rivojlangan nutq shaxsning to‘laqonli muloqoti va rivojlanishining vositasi 
bo‘lib xizmat qiladi. Nutq nuqsonlarini korreksiyalash bolalarda kommunikativ ko‘nikmalarni 
rivojlantirishning zarur sharti hisoblanadi.  

Ko‘rishda nuqsoni bo‘lgan bolalar nutqini shakllantirish masalasi hozirgi zamon logopediyasida 
muhim o‘rin egallaydi, turli nutq nuqsonlarining holati va uni rivojlantirish metodikasi dolzarb muammo 
bo‘lib qolmoqda.  

Ma’lumki, bolalarda nutqning barcha tomonlarini rivojlantirish va kamchiliklarini korrek-
siyalashda eng samarali maktabgacha yosh hisoblanadi. Ko‘rish nuqsoniga ega bolalarning maktabgacha 
ta’lim muassasasining dasturini o‘zgartirishdagi qiyinchiliklari nutqning yetarli darajada 
rivojlanmaganligi, shu jumladan, lug‘atning hajmi va sifati bilan bog‘liq bo‘ladi.  

Ko‘rish nuqsoniga ega bolalar nutqining shakllanishi uning bilish faoliyatining rivojlanishida 
katta ahamiyatga ega, chunki so‘z, uning ma’nosi faqatgina nutqning emas, balki tafakkurning ham 
vositasidir.  

Respublikamizda ko‘rish nuqsoniga ega bolalarning nutq nuqsonlarini aniqlash va kamchiliklarni 
bartaraf etish bo‘yicha maxsus ilmiy izlanishlar olib borilmaganligi, o‘zbek tilida ko‘rish nuqsoniga ega 
bolalarni og‘zaki nutqining rivojlantirish bo‘yicha metodik qo‘llanmalar, metodik tavsiyalarning 
yetarlicha emasligi muammoning dolzarbligini belgilab beradi.  

Defektologiya fani ko‘rishdagi nuqsonlar bolalarning nutqiy rivojlanishida aks etishi to‘g‘risida 
materiallar to‘planganiga qaramay, monokulyar xarakterdagi ko‘rish patologiyasi bo‘lgan bolalarda 
nutqiy rivojlanmaganlikning turlari va xususiyatlari haqidagi masala maxsus adabiyotlarda yetarlicha 
yoritilmagan. Nutqiy malakalarni to‘g‘ri egallashning ahamiyati, shuningdek, zaif ko‘radigan bolalarda 
nutqiy rivojlanmaganlikni korreksiyalash mexanizmlari va yo‘llari haqidagi masalalarning yetarlicha 
ishlanmaganligi mazkur muammoning dolzarbligi to‘g‘risida so‘z yuritish uchun asos bo‘ladi. 

Ko‘rish patologiyasi bo‘lgan bolalarda nutqning shakllanishi ko‘radigan boladagidan ko‘ra 
murakkab sharoitlarda kechadi. Bolalarda nutqning buzilishi va ko‘rishdagi buzilishlar murakkab 
nuqson bo‘lib, bunda nutqiy va ko‘rishdagi kamchiliklar o‘rtasida ma’lum aloqadorlik va o‘zaro ta’sir 
kuzatiladi. 

Tiflopedagog va tiflopsixologlar (L.S.Vigotskiy, T.P.Golovina, M.I.Zemsova, A.G.Litvak, 
L.I.Solnseva va b.) tadqiqotlarida aniqlanishicha, ko‘rish nuqsoni tufayli tarbiyalanuvchilarning 30% 
dan ortig‘ida nutqiy yetishmovchilik kuzatiladi [2,3,5.10]. L.S.Volkova, A.L.Lukoshevichene, 
S.A.Pokupneva, I.V.Pokupneva, I.V.Novichkova, Ye.V.Shlay va b. ishlarida ko‘rishda nuqsoni bo‘lgan 
bolalarda nafaqat nutqning yaxlit funksional tizim sifatidagi buzilishi bilan kechadigan tizimli 
buzilishlar (nutqning to‘liq rivojlanmaganligi, fonetik-fonematik nutq kamchiligi), balki idrok, xotira, 
diqqat, tasavvur va mantiqiy fikrlash jarayonlari rivojlanishida og‘ishlar ham kuzatilishi o‘z tasdig‘ini 
topgan. Shu sababli bunday bolalar sujetni mustaqil rejalashtirish, leksik-grammatik kategoriyalar bilan 

mustaqil operatsiyalash, nutqiy materialni grammatik rasmiylashtirishda jiddiy qiyinchiliklarni his qiladi 
[8,9,10]. Shu sababli ko‘rishda nuqsoni bo‘lgan bolalarni bog‘lanishli monologik nutqqa (ya’ni, o‘z 
fikrini aniq va izchil, mantiqiy tizimli va tugal, leksikadan foydalanishda va mazmunan aniq, grammatik 
rasmiylashtirishga ko‘ra to‘g‘ri, mustaqil va erkin bayon qilish, jumlalarni qurishga) o‘rgatish 
korreksion-pedagogik jarayonda alohida o‘rin tutadi. 

Ko‘rish idrokining buzilishi bolalarning sensor tajribani mustqil tarzda to‘plashida qiyinchiliklarni 
keltirib chiqaradi, bu esa nutqning psixik bazasi shakllanishini kechiktiradi. Sensor jarayonlarning past 
darajasi, o‘z navbatida, saqlangan psixik funksiyalarning rivojlanishiga salbiy ta’sir ko‘rsatadi 
(L.S.Volkova, L.S.Vigotskiy, T.P.Golovina, L.P.Grigoreva, M.I.Zemsova, V.A.Kruchinin, A.G.Litvak, 
I.S.Morgulis,  L.I.Plaksina, L.A.Rudakova, L.I.Solnseva va b.) [2, 3, 4, 5, 6. 7. 9]. Shu sababli ko‘rish 
patologiyasi bo‘lgan bolalarda nutqning shakllanishi ko‘radigan bolalarnikidan murakkabroq 
sharoitlarda kechadi. Bolalarda nutqning va ko‘rishning buzilishi murakkab nuqson bo‘lib, ularda nutqiy 
va ko‘rish nuqsonlarning ma’lum aloqa va o‘zaro ta’siri kuzatiladi. 

Nutqiy va psixik funksiyalarning shakllanmaganligi nafaqat bilish faoliyatining shakllanishiga 
ta’sir o‘tkazadi, balki zaif ko‘radigan bolalarning xususiyatlari: ehtiyojlar dinamikasida, ularni 
qondirishning qiyinligi bilan bog‘liq bo‘lgan o‘zgarishlarni (perseptiv qobiliyatlarning yetarlicha 
rivojlanmasligi); hissiy tasavvurlar sohasidagi cheklanganlik bilan belgilangan qiziqishlar doirasining 
torligi; nazoratni talab qiladigan faoliyat turlariga qobiliyatlarning sustlanishi; ichki holatlarning tashqi 
namoyon bo‘lishi cheklanganligi va boshqalarni keltirib chiqaradi. 

Ko‘rish nuqsonlarining mavjudligi xarakter qirralarining (ayniqsa, emotsional-irodaviy sohada) 
shakllanishiga salbiy ta’sir qiladigan sharoitlarning yuzaga kelishiga ko‘maklashadi, natijada egotsen-
trizm, mustaqillikning yo‘qligi, ishonuvchanlik, negativizm, qiziquvchanlikning yo‘qligi va b. 
shakllanadi. 

Ko‘rish faoliyatining buzilishi ijtimoiy aloqalarni qisqartirib, makonda mo‘ljalga olishni va 
faoliyatning ma’lum turlari bilan shug‘ullanishni cheklab, atrof voqelikni bilishda katta qiyinchiliklarni 
keltirib chiqaradi. Ko‘rishda nuqsoni bo‘lgan bolalarning ko‘pchiligida aloqalarning nutqiy tizimlari 
ko‘rgazmali obrazlarga yetarlicha tayanchsiz shakllanadi, shu sababli so‘zlarning muayyan ma’nolari 
qashshoqlashishi, zarur so‘z zaxirasining yo‘qligi, nutqning mazmun tomoni yetarlicha rivojlanmasligi 
kuzatiladi. 

Yuqoridagi fikrlarni inobatga olgan holda biz eksperemental tekshirish ishlarimizni o‘tkazish 
davomida maktabgacha yoshdagi olti yoshli bolalar mustaqil nutqining xususiyatlarini o‘rganishga 
e’tiborni qaratdik. 

Bolalar og‘zaki nutqini tekshirishda biz O.N.Usanova, G.V.Chirkina, L.E.Levina, A.V.Yastre-
bova, L.R.Mo‘minova va M.Yu.Ayupovalarning bolalar nutqini tekshirish metodikalariga asoslangan 
eksperimental tekshirish ishlarini olib bordik [1]. 

Eksperiment individual shaklda olib borildi. Bunda bola bilan emotsional muloqotga kirishish 
uchun suhbatdan foydalanildi. Shuningdek, anamnestik ma’lumotlar to‘plandi, har bir bolaning 
psixologik- pedagogik tavsifnomasi haqida ma’lumotga ega bo‘lish uchun tarbiyachi va logoped bilan 
suhbat o‘tkazildi. 

Ta’kidlovchi eksperimentda taqiqotning vazifalariga mos keluvchi mustaqil kichik ijodiy hikoya 
tuzish metodidan foydalanildi. 

Mustaqil kichik ijodiy hikoya tuzish. Bolaning oldiga ixtiyoriy tartibda ma’lum sujetni aks 
ettiruvchi 3-4 ta rasm qo‘yiladi. So‘ng bolaga rasmlarni to‘g‘ri ketma-ketlikda qo‘yish taklif etiladi. 
Shundan so‘ng rasmlar asosida hikoya tuzish so‘raladi. 

Jihoz: sujetli rasmlar. Ta’kidlovchi eksperimentda quyidagi mavzularga oid predmetli rasmlardan 
foydalanildi: 

1-to‘plam: bolalar maydonchasida; 
2-to‘plam: kun tartibi; 
3-to‘plam:  mavsumiy o‘zgarishlar ( bahor); 
4-to‘plam: oshxonada. 
Tekshiriluvchilar tomonidan topshiriqlarni bajarilishi 4 ballik tizimda baholandi: 
4 ball – bola barcha topshiriqlarni to‘g‘ri va mustaqil bajardi. 
3 ball – bola topshiriqni bajarishda yakka xatolarga yo‘l qo‘ydi, yordamchi savollar yordamida 

to‘g‘riladi. 
2 ball – ayrim hollarda topshiriqning mazmunini tushuntirish talab qilinadi, bola topshiriqlarni 

yordam asosida, sekinlashgan tempda bajardi. 

1 ball – topshiriqning mazmunini tushuntirish talab qilinadi, bola topshiriqlarni yordam asosida, 
ya’ni, xatolarni to‘g‘rilash, qayta urinishlar yordamida bajardi. Bolaning javoblari aniqliq kiritishni talab 
etadi. 

0 ball – bola yordamdan foydalana olmadi, to‘g‘ri javob bera olmadi 
Ta’kidlovchi eksperimentni Hamza tumani ko‘zi ojiz bolalar maktab-internatining maktabgacha 

ta’lim bo‘limi tarbiyalanuvlari bilan olib bordik va quyidagi natijalarga erishdik. 
 

Ko‘rishida  nuqsonga ega bolalar mustaqil kichik ijodiy hikoya tuzish  holatini tekshirish 
natijalari ( % hisobida)  

 
 
 
 
 
 
 
 
 
 
 
 
 
 
Yuqoridagi diagrammaga ko‘ra, berilgan 1-,3-,4-to‘plam topshiriqlari bolalarga biroz 

murakkablik  qildi, ya’ni barcha topshiriqlarni to‘g‘ri va mustaqil bajargan bolalar kuzatilmadi. 
Tekshriluvchilarning 33 %i yuqoridagi to‘plam topshiriqlarini bajarishda yakka xatolarga yo‘l qo‘ydilar 
va ushbu xatolarini yordamchi savollar yordamida to‘g‘riladilar. 1-, 4-to‘plam topshiriqlarini bajarish 
jarayonida topshiriqning mazmunini tushuntirish talab qilib, topshiriqlarni yordam asosida, sekinlashgan 
tempda bajargan bolalar soni bola 33 %ni tashkil etdi. 

3-to‘plam topshiriqlarini bajarish jarayonida 50 % tekshiriluvchi bahor faslining o‘ziga xos 
tabiatini tasvirlashda  topshiriqning mazmunini to‘la tushunmasdan, topshiriqni yordam asosida, 
sekinlashgan tempda bajardi. Tekshiriluvchilarning 17% yordam asosida, ya’ni, xatolarni to‘g‘rilash, 
qayta urinishlar yordamida  bajardi. 

Tekshiriluvchilarga kun tartibi (2-to‘plam) mavzusiga oid kichik ijodiy hikoya tuzish topshirig‘i 
yaqin bo‘lgani bois uni yaxshi bajardilar, ya’ni 17% tekshiriluvchi topshiriqni to‘g‘ri va mustaqil 
bajardi, 33 % topshiriqni bajarishda yakka xatolarga yo‘l qo‘yishdi va o‘z xatolarini  yordamchi savollar 
yordamida to‘g‘riladi, 50% topshiriqni bajarishda yordam unumli foydalangan holda, sekinlashgan 
tempda, xatolarini to‘g‘rilash yo‘li bilan bajardi. 

Yuqorida bayon etilgan topshiriqlarni bajarish jarayonida yordamdan foydalana olmagan, to‘g‘ri 
javob bera olmagan bolalar kuzatilmadi. 

Maktabgacha tarbiya yoshidagi ko‘rishida nuqsonga ega bolalar nutqini shakllanganlik darajasini 
aniqlash bo‘yicha berilgan topshiriqlarni bajara olmasligini kamchilik sifatida o‘rganmadik. Bolani 
bunday vazifalarni bajarishga maxsus o‘rgatish zarur. Ko‘rish nuqsoniga ega bolalar nutqini  
rivojlantirishning mazmuni, maxsus usul va vositalarini o‘z ichiga qamrab oluvchi korreksion- 
rivojlantiruvchi ta’lim tizimi asosida samarali amalga oshirish mumkin.  

Ko‘rish nuqsoniga ega maktabgacha ta’lim yoshidagi bolalarini yosh, kompensator va individual 
o‘ziga xos xususiyatlarini inobatga olib nutqini rivojlantirishga majmuaviy (kompleks) yondashuv 
maxsus maktabgacha ta’lim muassasi sharoitida korreksion-pedagogik jarayon samaradorligini oshirish 
imkonini beradi.  

Hozirgi vaqtda zaif ko‘ruvchi bolalarning nutqini o‘zaro muloqotlar orqali rivojlantirishda shaxsiy 
munosabatlarni hisobga olgan holda pedagog va bolalar guruhi (pedagog-bola, bola-bola) faoliyat 
ko‘rsatishlari zarurligi ma’lum. Chunki guruhdagi faoliyatlar bola shaxsiga ijobiy ta’sir ko‘rsatadi. 
O‘zaro muloqot zaif ko‘ruvchi bolalarda fikr almashish va so‘zlashuv malakasini shakllantirishga imkon 
yaratadi. Ta’limning interfaol metodlari, o‘quv xonasida logoped bilan o‘quvchi o‘rtasida hamkorlik 
muhitini yaratish uchun real imkoniyat beradi. Interaktiv metodlarga asoslangan texnologiya bilan 
qurollangan logoped ijodiy hammualliflik tartibida ishlash, asosli o‘zgartirishlarga tayyorgarlik va 

mas’uliyatli qaror qilishga tayyorgarlikka o‘rganadi. Zero, ta’limning interfaol metodlari defektologga: 
bolalarning mashg‘ulot mavzusiga qiziqishini ta’minlash; ta’limiy materiallarni yanada puxta 
o‘zlashtirishga erishish; tanqidiy fikrlashni rivojlantirish; kommunikativ ko‘nikmalarni shakllantirish; 
barcha tarbiyalanuvchilarni faol o‘quv faoliyatiga jalb etish uchun sharoit yaratish; guruhda maqbul 
psixologik mikroiqlimni ta’minlash va boshqa imkoniyatlarni beradi. 

Н.З. Абидова  
ОСОБЕННОСТИ РЕЧИ ДЕТЕЙ 
ДОШКОЛЬНОГО ВОЗРАСТА С 

НАРУШЕНИЯМИ ЗРЕНИЯ 
Статья посвящена важной проблеме 

тифлопедагогической науки и практики - 
особенностям развития речи детей с 
нарушениями зрения. В ней приводится 
краткий анализ работ, посвященных 
проблеме и делаются соответствующие 
выводы, освещены методы и формы 
работы по развитию речи старших 
дошкольников. 

Ключевые слова: речь, дети с 
нарушениями зрения, сенсорный опыт, 
экспериментальные методы. 

N. Z. Abidova  
THE PECULIARITIES OF THE 

SPEECH OF PRESCHOOL AGE CHILDREN 
WITH VISUAL IMPAIRMENTS 

The article is devoted to the important issue 
of typhlitis pedagogical science and practice - 
features of speech development of children with 
visual impairments. It provides a brief analysis of 
the works devoted to the problem and makes 
appropriate conclusions, enlightens methods and 
forms of work on speech development of senior 
preschool children. 

Keywords: speech, children with visual 
impairments, sensory experience, experimental 
methods. 

O‘QUVCHINING ERKIN, IJODIY VA HAR TOMONLAMA RIVOJLANISHINI 
TA’MINLOVCHI ZAMONAVIY TEXNOLOGIYALAR 

D.A.Shayzakova  
Toshkent davlat agrar universiteti  

 
Annotatsiya. Ushbu maqolada o‘quvchining erkin, ijodiy va har tomonlama rivojlanishini 

ta’minlovchi hamda o‘quv mashg‘ulotlarini tashkil etishni takomillashtirishda qo‘llaniladigan 
texnologiyalar, ularning o‘quvchilar mustaqil ishlash samaradorligini oshirish, ijod qilish va ko‘nikma 
malakalarini mustahkamlash, bilimini xolisona baholash, o‘quv materiali mazmuni shakli va usullarini 
doimiy yangilab borish hamda malakali mutaxassislarni tayyorlash sifatini doimiy ravishda oshirib 
borishni ta’minlash uchun yangi imkoniyatlar yaratishi haqida so‘z yuritiladi. 

Kalit so‘zi: bilim, ko‘nikma, malaka pedagogik, axborot, modulli o‘qitish, o‘qitishning shaxsga 
yo‘naltirilgan, hamkorlik. 

MUALLIFLAR DIQQATIGA! 

 
 
Hurmatli mualliflar, maqola muallif tomonidan qog‘ozda chop etilgan va elеktron shaklida 

taqdim qilinishi shart. Maqolada quyidagi bandlar:UDK, ishning nomi (o‘zbеk, rus va ingliz 
tillarida), maqola hammualliflarining ro‘yxati (to‘liq familiya, ismi, otasining ismi –o‘zbеk, rus va 
ingliz tillarida), muallif haqida ma'lumotlar: ish joyi, lavozimi, pochta va elеktron pochta manzili; 
maqola annotatsiyasi (300 bеlgigacha, o‘zbеk, rus va ingliz tillarida), kalit so‘zlar (5-7, o‘zbеk, rus va 
ingliz tillarida) bo‘lishi lozim.  

 
 

MAQOLALARGA QO‘YILADIGAN TALABLAR! 
 

Maqolalarning nashr etilishi uchun shartlar nashr etilishi mo‘ljallangan maqolalar dolzarb 
mavzuga bag‘ishlangan, ilmiy yangilikka ega, muammoning qo‘yilishi, muallif tomonidan olingan 
asosiy ilmiy natijalar, xulosalar kabi bandlardan iborat bo‘lishi lozim; ilmiy maqolaning mavzusi 
informativ bo‘lib, mumkin qadar qisqa so‘zlar bilan ifodalangan bo‘lishi kеrak va unda umumiy qabul 
qilingan qisqartirishlardan foydalanish mumkin; “Ilmiy axborotnoma” jurnali mustaqil (ichki) 
taqrizlashni amalga oshiradi. 
 
 

MAQOLALARNI YOZISH VA RASMIYLASHTIRISHDA  
QUYIDAGI QOIDALARGA RIOYA QILISH LOZIM: 

 
Maqolalarning tarkibiy qismlariga: kirish (qisqacha), tadqiqot maqsadi, tadqiqotning usuli va 

obyеkti, tadqiqot natijalari va ularning muhokamasi, xulosalar yoki xotima, bibliografik ro‘yxat. 
Maqola kompyutеrda Microsoft Office Word dasturida yagona fayl ko‘rinishida tеrilgan bo‘lishi zarur. 
Maqolaning hajmi jadvallar, sxеmalar, rasmlar va adabiyotlar ro‘yxati bilan birgalikda doktorantlar 
uchun 0,25 b.t. dan kam bo‘lmasligi kеrak. Sahifaning yuqori va pastki tomonidan, chap va o‘ng 
tomonlaridan - 2,5 sm; oriyеntatsiyasi - kitob shaklida. Shrift - Times New Roman, o‘lchami - 12 kеgl, 
qatorlar orasi intеrvali - 1,0; bo‘g‘in ko‘chirish - avtomatik. Grafiklar va diagrammalar qurishda 
Microsoft Office Excel dasturidan foydalanish lozim. Matndagi bibliografik havolalar (ssilka) kvadrat 
qavsda ro‘yxatda kеltirilgan tartibda qayd qilish lozim. Maqolada foydalanilgan adabiyotlar ro‘yxati 
kеltirilishi lozim. Bibliografik ro‘yxat alfavit tartibida - GOST R 7.0.5 2008 talablariga mos tuziladi. 
 

− Ikki oyda bir marta chiqadi. 
− “Samarqand davlat universiteti ilmiy axborotnomasi”dan ko‘chirib bosish faqat tahririyatning 

yozma roziligi bilan amalga oshiriladi. 
− Mualliflar maqolalardagi fakt va raqamlarning haqqoniyligiga shaxsan mas’ul.  

 
MAQOLAGA QUYIDAGILAR ILOVA QILINADI: 

 
− Yo‘llanma xati; 
− Ekspеrt xulosasi. 

 
E- mail:axborotnoma@samdu.uz 

